
[᭒ 2B]

᭞᭒᭞

ᬦ᭄᭞ᬗᬢᬸᬭᬂᬬᬚ᭄ᬜᬦᬾᬳᬕᬸᬂ᭞ᬥᭀᬄᬯ᭄ᬬᬓ᭄ᬢᬶᬳᬕᭂᬗᬦ᭄᭞ᬭᬶᬂᬬᬚ᭄ᬜᬦᬾᬓᬤᬶᬫᬗ᭄ᬓᬶᬦ᭄᭞ᬫ᭄ᬮᬓᬃᬢᭂᬧᬸᬂ᭞ᬢᭂᬧᬸᬂᬚᬕᬸᬂᬓᬶᬤᬶᬓ᭄ᬧᬶᬲᬦ᭄᭟ᬲᬵᬫ᭄ᬧᬸᬦᬂᬧᬶᬲᬦ᭄ᬗᬗᭀᬩᬂ᭞ᬬᬚ᭄ᬜᬦᬾᬓᬤᬶᬧᬸᬦᬶᬓᬶ᭞ᬬᬤ᭄ᬬᬦ᭄ᬧ᭄ᬭᬩᬾ

ᬬᬦᬾᬓᬢᬄ᭞ᬳᬓ᭄ᬯᬾᬄᬦᭂᬮᬲᬂᬯᬶᬬᬓ᭄ᬢᬶ᭞ᬬᬦ᭄ᬩᭀᬬᬲᬓᬶᬂᬲᬸᬚᬢᬶ᭞ᬯᬾᬦ᭄ᬢᭂᬦ᭄ᬓᬦᬷᬃᬫ᭄ᬫᬮᬦ᭄ᬓᬬᬸᬦ᭄᭞ᬦᬷᬃᬕᬯᬾᬬᬚ᭄ᬜᬧᬸᬦᬶᬓ᭞ᬢᬦ᭄ᬧᬳᬚᬶᬜᬂᬳᬓᭂᬤᬶᬓ᭄᭞ᬢᬶᬢ᭄ᬬᬂᬲᬗ᭄ᬕᬸᬧ᭄᭞ᬗᬢᬸᬭᬂᬩᬸᬓ᭄ᬢᬶᬦᬾᬲᬶᬦᬄ᭟

ᬲᬫᬶᬦᬾᬧᭀᬮᬶᬄᬫᬶᬋᬗᬂ᭞ᬫᬸᬜᬶᬦ᭄ᬩᬶᬓᬸᬮᬾᬧᬸᬦᬶᬓᬶ᭞ᬲᬯᬶᬬᬓ᭄ᬢᬶᬳᬗᭀᬩ᭄ᬧᬶᬲᬦ᭄᭞ᬲᬾᬩᭂᬢ᭄ᬫᬦᬄᬜᬢᬦ᭄ᬓᬤᬶ᭞ᬩᬶᬓᬸᬮᬾᬭᬭᬶᬲ᭄ᬓᬢᬫ᭄ᬧᭂᬓᬶᬦ᭄᭞ᬓᬢᭂᬢᭂᬲ᭄ᬧᬗ᭄ᬭᬯᬸᬄᬳᬶᬧᬸᬦ᭄᭞ᬲᬓᬶᬂᬤᬶᬚᬫ᭄ᬯᬂ

ᬧᬸᬦᬧ᭞ᬫᬯᬶᬦᬦ᭄ᬳᬶᬧᬸᬦ᭄ᬳᬶᬭᬶᬓᬶ᭞ᬤᬭᬂᬤᬸᬭᬸᬂ᭞ᬚᬕ᭄ᬗᭂᬤᬾᬓᬶᬦ᭄ᬢᬸᬃᬫᬜᬤ᭄ᬘᬤ᭄᭟ᬳᬧᬩᬶᬓᬸᬮ᭄ᬢ᭄ᬯᬭᬢᬢᬲ᭄᭞ᬜᬾᬦ᭄ᬳᬦᬾᬫᬓᬃᬬᬤᬶᬸᬦᬶᬸᬚᬦᬶ᭞ᬲᬶᬂᬢᬯᬂᬲᬂᬬᬸᬥᬶᬱ᭄ᬝᬶᬭ᭞ᬧ᭄ᬭᬪᬸᬅᬱ᭄ᬝᬶᬦᬦᬾᬍᬯᬶᬄ᭞ᬫᬧᬶ

ᬯᬭᬶᬂᬧᬜ᭄ᬚᬓ᭄ᬲᬫᬶ᭞ᬳᬳᬸᬓᬸᬤ᭄ᬲᬶᬂᬳᬤᬮᬸᬧᬸᬢ᭄᭞ᬫᬓᭂᬚᬂᬬᬧᬤᬍᬕ᭞ᬘᭂᬭᬶᬓ᭄ᬓᭂᬮᬶᬄᬮᬸᬄᬫ᭄ᬯᬦᬶ᭞ᬢ᭄ᬯᬭᬧᬢᬹᬢ᭄᭞ᬳᬤᬳᬦᬓ᭄ᬫᬓᭂᬳᭂᬗᬦ᭄᭟ᬩᬶᬓᬸᬮᬾᬩ᭄ᬯᬶᬦ᭄ᬓᭂᬤᬾᬓ᭄ᬗᬓᬓ᭄᭞ᬲᬫ᭄ᬩᬶᬮᬂᬳᬶᬧᬸᬦ᭄ᬫᬫᬸᬜᬶ᭞

ᬳᬧᬦᬾᬳᭀᬭᬳᬂᬢᬶᬢ᭄ᬬᬂ᭞ᬲᬚᬧᭂᬲᬦ᭄ᬲᬶᬂᬤᬗᬯᬶ᭞ᬤᭀᬂᬚᬳᬸᬮ᭄ᬬᬦ᭄ᬳᬶᬭᬶᬳᬢᬶ᭞ᬳᭂᬤᬗᬤᬾᬦ᭄ᬢᬶᬢ᭄ᬬᬂᬩᬸᬤᬸᬄ᭞ᬧᬤᬶᬗᭂᬳᬂᬳᬧᬂᬫᭂᬮᬄ᭞ᬚᬦᬶᬢᬶᬢ᭄ᬬᬂᬫᬶᬢᬸᬢᬸᬭᬶᬦ᭄᭞ᬘ᭄ᬭᬶᬢᬦᬶᬧᬸᬦ᭄᭞ᬳᬧᬂᬲᬫᬶᬧᬤᬦᬯᬂ᭟

ᬳᬦᬓᬾᬢᬶᬯᬲ᭄ᬳᬶᬩᬸᬲᬦ᭄᭞ᬫᬕᭂᬦᬄᬢᬍᬃᬳᬶᬭᬶᬓᬶ᭞ᬲᬋᬂᬧᬢ᭄ᬧᬢ᭄ᬲᬶᬦᬫ᭄ᬬᬦ᭄᭞ᬫᬧᬸᬦ᭄ᬤᬸᬄᬤᬤᭀᬲ᭄ᬳᬲᬶᬓᬶ᭞ᬮᬦᬂᬳᬶᬲ᭄ᬢ᭄ᬭᬷᬧᬸᬢ᭄ᬭᬮᬓᬶ᭞ᬓᬲᬋᬗᬶᬦ᭄ᬳᬦ᭄ᬢᬸᬓ᭄ᬫᬦ᭄ᬢᬸ᭞ᬲᬫ᭄ᬬᬦ᭄ᬩ᭄ᬭᬵᬳ᭄ᬫᬦᬯᬗ᭄ᬰ᭞ᬢᬶᬯᬲ᭄ᬢ

